
 მერების შეთანხმება - აღმოსავლეთ პარტნიორობის ქვეყნებისთვის

სვლა  სამართლიანი და  კლიმატ-ნეიტრალური ევროპისა და აღმოსავლეთ პარტნიორობის რეგიონისთვის

[image: ]ჩვენ, მერები აღმოსავლეთ პარტნიორობის რეგიონიდან,  ამიერიდან ვზრდით ჩვენს კლიმატურ ამბიციებს და ვიღებთ ვალდებულებას ვიმოქმედოთ მეცნიერების მიერ ნაკარნახევი აჩქარებით, რათა ერთობლივი ძალისხმევით, პარიზის შეთანხმების შესაბამისად, შევძლოთ შევინარჩუნოთ გლობალური ტემპერატურის ზრდა 1,5C0 ქვემოთ.
უკვე წლებია, რაც მუნიციპალიტეტები კლიმატურ და გარემოსდაცვით გამოწვევებს გარდაქმნიანშესაძლებლობებად. და დადგა დრო, რომ ეს საქმიანობა გადაიქცეს  უმთავრეს პრიორიტეტად. 

ჩვენ, როგორც მერების შეთანხმება - აღმოსავლეთის ხელმომწერები ვიღებთ ვალდებულებას, რომ ნებისმიერს მივცეთ შესაძლებლობა შემოგვიერთდეს.  ვუზრუნველყოფთ, რომ ჩვენს მიერ შემუშავებული შესაბამისი პოლიტიკა და პროგრამები იქნება ყოვლისმომცველი და არავინ და არაფერი არ დარჩება მათ მიღმა.

აღმოსავლეთ პარტნიორობის კლიმატ-ნეიტრალურ რეგიონად გარდაქმნა გავლენას მოახდენს საზოგადოების ყველა სფეროებზე. ჩვენ, როგორც ადგილობრივმა ლიდერებმა, ყურადღებით უნდა ვადევნოთ თვალი ამ პროცესს, რათა უზრუნველვყოთ თანასწორუფლებიანობა და საყოველთაობა. ჩვენთვის  მისაღებია მხოლოდ თანასწორუფლებიანი და სრულად მონაწილეობრივი  გარდაქმნა, რაც  უზრუნველყოფს მსოფლიოს მოქალაქეების ღირსეულ ყოფას და ჩვენი პლანეტის რესურსებისადმი გულისხმიერ დამოკიდებულებას.
ჩვენი ხედვაა, რომ 2050 წლისთვის ყველამ ვიცხოვროთ  უსაფრთხო, სუფთა ენერგიაზე ხელმისაწვდომ, უნახშირბადო  და მედეგ ქალაქებში. ჩვენ, მერების შეთანხმების  მოძრაობის მონაწილენი ვიმოქმედებთ, რათა  (1) შევამციროთ ჩვენს ტერიტორიაზე სათბური აირის ემისიები; (2) გავზარდოთ მედეგობა და მოვემზადოთ კლიმატის ცვლილების არასასურველი ზემოქმედებისთვის; ასევე, ვაქციოთ (3) ენერგეტიკულ სიღარიბესთან ბრძოლა, სამართლიანი გარდაქმნის ერთ-ერთ საკვანძო წინაპირობად.

სრულად ვაცნობიერებთ, რომ აღმოსავლეთ პარტნიორობის სხვადასხვა ქვეყნა, რეგიონი და ქალაქი გარდაქმნის  განსხვავებულ ეტაპზე იმყოფება და თითოეულ მათგანს  განსხვავებული შესაძლებლობები გააჩნიათ პარიზის შეთანხმებაში ასახული ამბიციების შესასრულებლად. ჩვენ, კიდევ ერთხელ ვაღიარებთ ერთობლივ პასუხისმგებლობას კლიმატის კრიზისთან გასამკლავებლად. აღნიშნული გამოწვევა მმართველობის ყველა დონისგან მოითხოვს ძლიერ, საპასუხო პოლიტიკურ გეგმას. მერების შეთანხმება, უპირველეს ყოვლისა წარმოადგენს მაღალი პასუხისმგებლობის მქონე მერების მოძრაობას, რომლებიც ადგილობრივი გადაწყვეტილებების შესახებ ინფორმაციის გაცვლით შთააგონებენ ერთმანეთს დასახული მიზნის მისაღწევად.

ვიღებთ პასუხისმგებლობას,  ჩვენი წვლილი შევიტანოთ   შემდეგით :

1. ვივალდებულოთ,  ევროკავშირის ამოცანებისა და  ეროვნული სამიზნე მაჩვენებელების შესაბამისად  2050 წლისთვის კლიმატ-ნეირალობის მისაღწევად, დავისახოთ-საშუალო და გრძელვადიანი მიზნები.  ჩვენი ამოცანაა, 2030 წლისთვის უზრუნველვყოთ სათბურის აირების გაფრქვევის 35%-იანი შემცირება და ვიმოქმედოთ 2050 წლისთვის მერების შეთანხმება აღმოსავლეთის მმართველის საბჭოს გადაწყვეტილების[footnoteRef:1] შესაბამისად დასახული კლიმატ-ნეიტრალობის ამბიციური მიზნის მისაღწევად. ამჟამინდელი საგანგებო კლიმატური მდგომარეობის გათვალისწინებით, ჩვენს პრიორიტეტად ვაქციოთ კლიმატის ცვლილებასთან დაკავშირებული საქმიანობა  და მჭიდროდ ვითანამშრომლებთ  ჩვენს მოქალაქეებთან. [1:  იხილეთ დანართი -  მერების შეთანხმების ვალდებულების დოკუმენტი, რომლშიც მოცემულია ახალი სამიზნე მაჩვენებელები ხელმომწერი მუნიციპალიტეტებისთვის 
] 


2. ჩავრთოთ  ჩვენი მოქალაქეები, ბიზნესის და ყველა დონის სახელისუფლებლო ორგანოების წარომადგენელები ამ ხედვის განხორციელებაში და ასევე სოციალურ-ეკონომიკური სისტემების გარდაქმნაში. ჩვენი მიზანია შეგვიმუშავოთ ადგილობრივი კლიმატის პაქტი ყველა იმ მონაწილესთან ერთად, რომლებიც დაგვეხმარებიან დასახული მიზნების მიღწევაში.

3. ვიმოქმედოთ, ერთობლივად და დაუყოვნებლივ, რათა დავაჩქაროთ სავალდებულო გადაქმნის პროცესი. ჩვენ, დასახული ამოცანების მისაღწევად დადგენილ ვადებში შევიმუშავებთ სამოქმედო გეგმას, განვახორციელებთ ღონისძიებებს და წარვადგენთ შესრულების ანგარიშებს. ჩვენი გეგმები შემუშავდება კლიმატის ცვლილების შერბილებისა და მის შედეგებთან შეგუების დებულებების შესაბამისად, მაქსიმალური ჩართულობის პირობებში. 

4. ვითანამშრომლოთ სხვა მერებთან და ადგილობრივ ლიდერებთან აღმოსავლეთ პარტნიორობის რეგიონში და მის ფარგლებს გარეთ, რათა წავახალისოთ-შთავაგონოთ  ერთმანეთი.  მოვუწოდოთ მათ გაწევრიანდნენ „გლობალურ მერების შეთანხმების“ მოძრაობაში, მათი მდებარეობის მიუხედავად, თუკი იზიარებენ ზემოაღწერილ მიზნებსა და ხედვას.

ჩვენ, მერების შეთანხმება - აღმოსავლეთის ხელმომწერები, ვადასტურებთ, რომ შეგვიძლია დაუყოვნებლივ გადავდგათ ქმედითი ნაბიჯები (ვალდებულება, ჩართულობა, ქმედება, თანამშრომლობა) დღევანდელი და მომავალი თაობების კეთილდღეობის უზრუნველსაყოფად. ჩვენ ვიმოქმედებთ საკუთარი ხედვის განსახორციელებლად.

[image: ]ვიმედოვნებთ, რომ ეროვნული ხელისუფლება და ევროპული ინსტიტუციები დაგვეხმარებიან ჩვენი ამბიციების განხორცილებისთვის საჭირო  პოლიტიკური, ტექნიკური და ფინანსური რესურსებით.

მუნიციპალიტეტის საკრებულოს ან მასთან გათანაბრებული ორგანოს მიერ უფლებამოსილი ვალდებულების ხელმომწერის პირის  სახელი, გვარი და თანამდებობა    

_______________________________
(ხელმოწერა)დღე / თვე / წელი


ხელმომწერი ორგანოს დასახელება და სრული მისამართი
საკონტაქტო პირის სახელი, ელექტრონული ფოსტა და ტელეფონის ნომერი

